
Saksbehandlar Kristine Sørlie Vår ref. 2021/6236-4 432.3 Dykkar ref.  Dato 06.07.2021 

Delegert sak - Dispensasjon - Reinheimen NP - 2021 - 
drone - forebyggende og konfliktdempende tiltak i 
beitenæringa - Skjåk beite- og sankelag 

Delegert vedtak 
Med heimel i naturmangfaldlova § 48 får Skjåk beite- og sankelag dispensasjon til å bruke 
drone i samband med følgjande formål: 

1. Ved mistanke om skade på beitedyr. 
2. Ved tidlegsanking og ettersanking av sakna dyr på hausten. 
3. To planlagde overflygingar av beiteområdet i løpet av beitesesongen etter 15.juli, 

som vist på kart vedlagt søknaden, og avgrensa i Tordalen og mot Brettingi som vist 
på kart i vilkår pkt.2. 
  

Dispensasjon er gjeve med følgjande vilkår:  
 Dispensasjon gjeld flyging etter 15.juli, for beitesesongen 2021. 
 Det skal ikkje flygast med drone nær bakkenivå inn mor Brettingi og i Tordalen av 

omsyn til sårbare rovfuglartar, som skravert i kartet under: 

 Flyging skal i størst mogleg grad skje i maksimal høgde som er 120 meter over 
bakkenivå.  

 Dyrelivet skal ikkje uroast.  
 Det skal ikkje brukast drone i dei sentrale områda under den årlege villreinjakta, 

normalt frå 20.august til 14.september. 
 Dispensasjon gjeld for bruk av drone med pilot frå Innlandet droneberedskap. 

Droneførar skal vere godt kjent med Luftfartstilsynets regelverk for bruk av drone: 
https://luftfartstilsynet.no/droner/  

 Det er ei føresetnad at opptak ved filming frå drone som skal brukast, er gjort i tråd 
med samferdselsdepartementets forskrift av 30-11-15 Forskrift om luftfartøy som ikkje 
har fører om bord mv, når det gjeld sikkerheit og avstand til eventuelle turfolk/jegerar 
som er i området.  

 SNO v/ Per Olav Haugen (mob 970 57 213), skal varslast på SMS dagen før flyginga. 
 Nasjonalparkforvaltar skal ha ein rapport om samla omfang av flyging. Rapporten 

skal sendast på e-post til: sfinpost@statsforvalteren.no,  seinast 1. desember 2021. 
 
Det vert gjort merksam på at dispensasjon for bruk av drone gjeld i høve verneforskrifta for 
Reinheimen nasjonalpark. Det er søkjer sitt ansvar å avklare tiltaket med evt. andre 
myndigheiter og grunneigar. 
 
 
Klage 
Vedtaket kan klagast inn for Miljødirektoratet av partar i saka eller andre som har rettsleg 
klageinteresse med ein frist på 3 veker jf. forvaltningslova § 28. Ei eventuell klage skal rettast 
til Miljødirektoratet, men sendast til Nasjonalparkstyret for Reinheimen. 
 
 
Dokument i saka  

 Søknad frå Skjåk beite- og sankelag, 07.06.2021 
 Vedlegg til søknad, 23.06.2021 
 Behandling av dronesøknader i Reinheimen nasjonalpark- prinsippsak 47/18, 

07.08.2018 
 Bruk av droner i verneområder, brev frå miljødirektoratet 06.03.19. 

 
Saksopplysningar  
 
Søknaden 
I Skjåk har vi i fleire år vore plaga av store tap til rovdyr, spesielt jerv. Som de er kjende med har vi 
fleire påviste ynglingar i og i nærleiken av Skjåk kommune. Reinheimen og Finndalen beiteområder er 
områda som har vore hardast råka over fleire år, men det er no aukande tap på sørsida av Ottaelva 
og. Spesielt var Tundradalen og Raudalen utsett i 2020. Det er ingenting som talar for at dette blir 
betre i år, snarare tvert i mot, med mange observasjonar av både spor og dyr gjennom vinteren.  
 

https://eur03.safelinks.protection.outlook.com/?url=https://luftfartstilsynet.no/droner/&data=04%7C01%7Cfmopkso@statsforvalteren.no%7C804a6a1f684d406473f008d94769a7ff%7C8a6fa58e51534bfa9a8b573d985a4186%7C0%7C0%7C637619341374468129%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0=%7C1000&sdata=poI0gz8ffuU4W4PlWporf9NNusInyYYc/A8pOdv8W9s=&reserved=0
mailto:sfinpost@statsforvalteren.no

Tapsstatistikken syner tydelege tap spesielt i enkelte områder i 2020. Kvar tapa blir størst i 
2021 er umogleg å spå, og situasjonen i dei ulike beiteområda og for den enkelte brukar kan 
snu seg frå år til år. Enkeltbesetningar hadde opp mot 28 % lammetap og 17% totaltap i 
2020. 
 
 Oversikt 2020  
 Tal 

søyer 
sanka 

Tal søyer 
tapt 

Prosent Tal lam 
sanka 

Tal lam 
tapt 

Prosent Total tap 
sau % 

Bråtå-
Tundradalen - 
Skjellom  

233  2  0,86  420  29  6,9  4,75  

Finndalen  422  9  2,13  712  74  10,39  7,01  
Framruste - 
Glitre - 
Honnsrøve  

159  0  0  220  0  0  0  

Lundadalen - 
Lomseggen nord  

534  11  2,02  769  61  7,35  5,53  

Reinheimen  325  8  2,4  502  104  17,16  13,54  
Neto  347  5  1,42  632  25  3,81  3,06  
Bråtå beitelag  108  2  1,82  185  25  13,51  9,22  
 
 
Skjåk beite- og sankelag ynskjer å gjera det vi kan for å senke konfliktnivået og redusere tapet til 
rovdyr. Vi har eit godt samarbeid med kommunen og statsforvaltaren. Gjennom statsforvaltaren har 
vi søkt og fått tilsegn om midlar til førebyggande konfliktdempande tiltak.  
 
Planlagt utvida tilsyn, bruk av kadaverhundekvipasjar og til dels tidleg nedsanking er tiltak som har 
vore brukt over fleire år. Nytt i 2021 er at vi har tre prosjekt vi har fått støtte til frå Statsforvaltaren. 
Dette gjeld stimuleringsmidlar til aukande og meir effektiv bruk av radiobjøller. Vi har nå kome opp 
på ca 450 radiobjøller i bruk i beiteområda våre. Vidare har vi fått midlar til etablering av ein 
beredskapstropp som er mannskap som blir sett inn ved rovviltangrep, tidlegsank og vanskeleg 
ettersank. Det siste prosjektet er bruk av drone som er det prosjektet som blir skissert her.  
 
Skjåk beite- og sankelag ynskjer å kunne utnytte ressursane vi har mest mogleg effektiv. Det vi prøver 
å få til nå er eit prosjekt med bruk av drone med same målsetting - redusere tap og dempe konflikt.  
 
Vi har kontakt med Innlandet droneberedskap som er interessert i eit samarbeid. Dei flyg med 
avansert utstyr med termisk kamera, og har alle lisensar i orden. Innlandet droneberedskap fylgjer 
Luftfartstilsynets retningsliner for droneflyging. Arbeidshøgde er opp til 120 meter over aktuelt 
bakkenivå på punktet dei flyg over. Dei var blant anna med under kalving hjå Vågå tamreinlag, og 
flaug over flokken utan å forstyrre dei.  
 
Vi ser for oss å bruke drone i fylgjande situasjonar:  

- Ved mistanke om rovdyrangrep kan dei flyge inn og avdekke kadaver og få sendt inn SNO til eit 
målretta funn for å på denne måten mykje raskare få dokumentert tap. Dei ser da for seg å fly 
grytidleg morgon. I samarbeid med kadaverhundekvipasjar har vi stor tru på dette.  
- Ved tidlegsank/ettersank kan dei brukast til å dirigere mannskap direkte til der sauen eller storfeet 
står, og på denne måten få eit mykje meir effektivt sankearbeid. Dette er tenkt i samarbeid med 
beredskapstroppen vår.  
- Planlagde overflygingar i beitesesongen for kartlegging, registrering og oversyn  
 
Hovudtyngda av dronebruken vil vera knytt rovviltangrep eller mistanke om rovviltangrep og ved 
tidleg nedsanking/leiting etter manglande dyr/sein ettersanking.  
 
Plan for flyging:  
Vi kjem til å sette opp ein preliminær plan for overflygingar. Dette må detaljplanleggjast med 
beitebrukarar og dronepilot. Vi håpar at denne planen kan ettersendast så snart han føreligg. Det er 
sjølvsagt nokre faktorar som vær og vind som kan skiple planen. Her har vi plukka ut område som har 
vore spesielt utsette for angrep, nokre har svært vanskeleg topografi, samt at vi har med litt ulike 
typar landskap og natur for å få erfaring med korleis dette fungerer. Overflygingane er tenkt 
gjennomført slik at vi har hausta erfaringar innan høgsesongen for tap til rovdyr, dvs 15. juni – 15. 
august.  
 
Aktuelle område for overflyging:  
Tordalen/Tverrådalen austsida ved Torskyrkja  
Ved Horrungen, sør- og austsida  
Gjerdingdalen, Lauvhalsen, Brettinge  
 
Når det gjeld akuttoppdrag ved rovviltangrep og eventuell tidlegsank og ettersank er dette noko som 
ikkje kan planleggast. Dei same områda som er utvalde til overflyging har også vore utsett for store 
tap. Vi håpar å få til ei løysing der akuttflygingar kan meldast inn til nasjonalparkforvaltaren når og 
om det blir aktuelt, men kva i område det vil vera behov for søk etter kadaver, kan nok ikkje 
planleggast. Hovudtyngda av tap til rovdyr er i andre halvdel av august og september, men det kan 
og vera enkeltepisodar før dette. 
  
Gjennom prosjektet ynskjer vi å hauste erfaringar gjennom planlagt og akutt bruk i beitesesongen i 
samarbeid med ein seriøs aktør. I enkelte tilfelle kan drone erstatte søknad om helikopter, og der vil 
det vera både ein økonomisk og miljømessig gevinst. Med store avstandar og store område er det 
heilt avgjerande å få målretta og effektiv bruk av mannskap for søk, dokumentasjon og sank.  
 
Prosjektet kan forhåpentlegvis bli nyttig ikkje berre direkte for oss som har dyr i fjellet, men kan og 
gje nyttige erfaringar for eventuell bruk i andre område seinare. Prosjektet vil bli avslutta med ein 
rapport med ein konklusjon på om dette er god innovasjon for beitenæringa og om måloppnåinga er 
god i høve senke konfliktnivået, redusere tap og effektiv utnytting av ressursane vi har til rådigheit.  
 
Vi søkjer med dette løyve til bruk i områda Reinheimen, Finndalen, Brettingsmoen, Einstullie og 
Ottadalen, slik at løyva ligg klar når det blir aktuelt med bruk. Ikkje alle områda er like aktuelle for 
søk med drone. 

Kart over aktuelle område: 
Horrungen 

 
 
Gjerdingsdalen, Lauvhalsen, Brettinge 

 
 
Tordalen, Tverrådalen 

Heimelsgrunnlag  
Delegering  
I medhald av vedtekter for Reinheimen nasjonalparkstyre punkt 6.2, jf. naturmangfaldlova § 
62 andre ledd tredje punktum, har nasjonalparkstyret for Reinheimen i styremøte 
14.03.2016, sak 5/16, gjort vedtak om å delegere handsaming av einskilde saker til 
nasjonalparkforvaltaren, slik som i denne saka. Vedtaket gjev nasjonalparkforvaltarane i 
Reinheimen myndigheit til å treffe vedtak i saker av kurant karakter.  
Med saker av kurant karakter meiner ein følgjande: 

 Saker etter dei spesifiserte dispensasjonsføresegnene i verneforskriftene om ferdsel 
og motorferdsel. 

 Saker etter andre spesifiserte dispensasjonsføresegner i verneforskriftene og etter 
naturmangfaldlova § 48 der: 

a) Det dreier seg om fornying av dispensasjon gjeve av styret eller 
arbeidsutvalet, og føresetnadene er tilnærma uendra. 
b) Det føreligg etablert forvaltningspraksis frå saker handsama av styret/AU i 
tilsvarande sak. 
c) Forvaltingsplanen gjev eintydige føringar for utfallet.  

 
Det vert og her vist til prinsipp for vurdering søknader om bruk av dronar i Reinheimen, 
behandla i nasjonalparkstyret 19.09.18, sak 2018/4499. Det er tidlegare gjeve dispensasjon 
til bruk av dronar i samband med ettersank av sau i Ulvådalen sausankelag, FMOPSak 
2017/925. 
 
Søknaden er vurdert i samsvar med:  
Forskrift for Reinheimen nasjonalpark, 24.11.2006 
Forskrift for Ottadalen lvo, 24.11.2006 
Forvaltningsplan for Reinheimen, 2010  
Naturmangfaldlova, 2009 
 
Verneforskrift – formål  
Formålet med oppretting av Reinheimen nasjonalpark og tilhøyrande landskapsvernområde 
er fyrst og fremst knytt til naturkvalitetane i området, der leveområdet til villreinstammen i 
Reinheimen-Breheimen  villreinområde står sentralt.  
 
Reinheimen nasjonalpark og tilhøyrande landskapsvernområde er etter verneforskriftane § 3, 
pkt. 1.1, verna mot inngrep av alle slag, - mellom anna oppføring av bygningar, tilbygg, 
gjerde, anlegg og andre varige eller mellombelse innretningar, vegbygging, bergverksdrift, 
vassdragsregulering, graving og påfylling av masse, sprenging og boring, bryting av stein, 
mineral eller fossil, fjerning av større stein og blokker, drenering og anna form for tørrlegging, 
nydyrking, nyplanting, bakkeplanering, framføring av luft- og jordleidningar, bygging av bruer 
og klopper, oppsetting av skilt, merking av stiar og løyper o.l. Kulturminne skal vernast mot 
skade og øydelegging. Opplistinga er ikkje uttømmande. 
 
Etter lov om motorferdsel i utmark er små luftfarty som drone ikkje rekna inn, da den lova 
berre omfattar farkostar som er store nok til å frakte ein person.  
I Reinheimen er det eit eige punkt som regulerer denne typen farkostar. I verneforskrift for 
Reinheimen § 3, pkt. 7.2 står følgjande: «All unødvendig støy skal unngåast. Bruk av motor 
på modellfly, modellbåt mv. er forbode….» Det blir tolka slik at «mv.» omfattar dronar. 

I landskapsvernområda er denne type farkostar ikkje regulert gjennom vernereglane, men all 
ferdsel skal skje med omsyn, utan skade på naturmiljø, og dyrelivet skal ikkje uroast (jf. 
verneforskrifter § 3, pkt. 4.1. Generelt om ferdsel). 
 
Forvaltningsplan  
Forvaltningsplan for Reinheimen frå 2010 gir ikkje føringar for bruk av droner, ettersom det 
var ein lite brukt teknologi da planen vart utarbeidd. 
 
Naturmangfaldlova  
Bruk av drone  er forbode i Reinheimen nasjonalpark. Tiltaket er heller ikkje omtalt i 
verneforskrifta som eit unntak nasjonalparksyret kan gje dispensasjon til. Søknaden om bruk 
av drone må derfor behandlast som dispensasjon frå vernevedtak, § 48 i naturmangfaldlova 
(NML). 
 
Naturmangfaldlova § 48 sett strenge krav til når ein dispensasjon eventuelt kan vurderast, og 
opnar for dispensasjon for tiltak som «ikke strider mot verneformålet og ikke påvirker 
verneverdiene nevneverdig». Begge vilkår må vera oppfylt. Dispensasjon må heller ikkje 
gjevast sjølv om vilkåra er oppfylt. Skjønn og instruksar frå overordna myndigheiter spiller 
også inn. Dispensasjonsheimelen i naturmangfaldlova § 48 kan ikkje nyttes for å utvide 
ramma gjeve i vernevedtaket, men skal være ein sikkerheitsventil som skal fange opp heilt 
spesielle tilfelle som ikkje ble vurdert på vernetidspunktet. 
 
I tillegg til behandling etter verneforskrift og eventuelle retningsliner i forvaltningsplan og 
naturmangfaldlova § 48 må søknaden også vurderast etter naturmangfaldlova, herunder dei 
miljørettslege prinsipp i §§ 8-12 (kunnskapsgrunnlag, føre-var prinsippet, samlet belastning 
på økosystemet, kostnader ved miljøforringelse bæres av tiltakshaver samt miljøforsvarlige 
teknikker og driftsmetoder), jf. § 7. 
 
Presedens 
I enkeltsaker skal ein vurdere verknaden av presedens ved at andrekan få dispensasjon til 
liknande tiltak i verneområdet. Dette følgjer ikkje minst krav til likebahandling. 
Presedensvurderingen børe vera så konkret som mogleg. 
 
Vurdering 
Verneverdiane i Reinheimen nasjonalpark og tilgrensande landskapsvernområde er i stor 
grad knytt til naturverdiar. Bruk av drone kan virke negativt på fauna i ein sårbar fase som 
kalving/hekking. Rovfugl og villrein er særleg utsett. I tillegg er støy frå motorisert ferdsel og 
drone generende på friluftslivet. 
 
I Forvaltningsplan for Reinheimen er forholdet til å gi dispensasjon ikkje diskutert spesielt, 
men bruk av drone kan vera særleg konfliktfylt fordi nasjonalparken skal vera skjerma for 
unødig støy og uro. I høve støy, er lyden av elektrisk drone godt merkbar på kort avstand, 
men jo lengre avstand, jo mindre lyd. Ved bruk av drone er det svært viktig å halde god 
avstand til sårbare lokalitetar for rovfugl og vilt. 
 
Bruk av drone er ein relativt ny sakstype, men det er dei siste åra behandla fleire 
dronesøknader i norske nasjonalparkar, også i Reinheimen. I saker der er gjeve 
dispensasjon er det sett tydelege avgrensingar av formål, område og tidsrom. Det vert og 

sett vilkår om å halde seg unna dyreliv/hekkelokalitetar, og vilkår om å unngå flyging i 
perioder p.g.a. jakt/friluftsliv.  
Med bakgrunn i auka bruk av drone har nasjonalparkstyret gjort ei vurdering av handtering 
av dronesøknader innafor Reinheimen nasjonalpark. Det er gjort ei vurdering for å skilje ut 
formål som er kurrant og ikkje, og aktuelle vilkår for å avbøte på evt. ulemper for 
verneverdiar. 
 
I brev datert 06.03.2019 frå Miljødirektoratet til nasjonalpark- og verneområdestyre og 
kommunar med forvaltningsmynde omtalast bruk av drone i verneområde, m.a.;  
Ulempene og skadepotensialet med bruk av droner er vel kjent, både i forhold til friluftsliv og 
dyreliv. Samtidig kan bruk av droner ha stor nytteverdi, f.eks. ved bruk i naturforvaltning og 
ulike typer næringsvirksomhet. Dette gjelder ikke minst når bruk av droner kan redusere 
kjøring på barmark eller redusere bruken av fly/helikopter.  
Vidare er særskilt dispensasjon omtalt:  
For områder med forbud mot bruk av droner kan det både for tamreindrift, sauenæring og 
oppsynsvirksomhet mv vurderes å gi dispensasjon etter naturmangfoldloven § 48. De 
vurderingene som skal gjøres av hjemmelsforhold, naturtilstand, sårbarhet og 
skjønnsmessige forhold fremgår generelt av Miljødirektoratets "Rundskriv om forvaltning av 
verneforskrifter".  
 
Kunnskapsgrunnlaget om verneverdiane i Reinheimen nasjonalpark er godt. Når det gjeld 
villreinen sin bruk av området vert det vist til NINA Rapport 643, om Villrein i Ottadalen og 
Regional plan for Ottadalsområdet (2014-2026). vedteke 2011, som har som føremål å sikre 
ein levedyktig villreinstamme innafor områda. Det er også utarbeidd sårbarheitsvurdering for 
rovfugl/våtmarksfugl i Reinheimen nasjonalpark, (Kistefoss Skogtenester, Rapport nr.6 
2018). 
 
Det er døme på at rovfugl skyr drone ved konkurranse i luftrommet. Dronar som nærmar seg 
fuglar ovanfrå vil kunne minne om eit predatorangrep og skape flukt og stressreaksjonar. Det 
er også kjent at rovfugler kan angripe drone, noko som kan føre til at rovfuglane skadar seg 
(jf. bl.a rapporten “Approching birds with drones: first expiriments and ethical guidelines”, 
Elisabeth Vas et al.). 
 
I rapporten frå Kistefoss Skogtenester i 2018, går det fram at det er viktige hekkelokaliteter 
for sårbare rovfuglarter i Tordalen og i området mot Brettingi. Den mest sensitive tida for 
rovfuglane er mellom 1.feb. til 15.juli. Lokaliteten i Tordalen er vurdert som sårbar, da det er 
noko utfart i Tordalen på vinteren og ved påsketider. Lokaliteten mot Brettingi er relativt 
robust da ferdselen her er avgrensa til jakt- og fiskesesongen, på det tidspunktet da ungane i 
reiret er store. 
 
Når det gjelder bruk av dronar har man generelt lite kunnskap om verknad på villreinen. I 
delar av villreinområdet i Rondane sør har ein utanfor verneområda brukt drone til 
strukturteljingar. Erfaringane her var at villreinen la merke til dronane, mogleg på grunn av 
støyen, men også visuelt. Nokre flokkar trakk seg litt meir saman, utan registrert 
fluktreaksjon. I august er reinskalvane blitt store, men ein kan møte på villreinflokkar i 
områda det skal flygast med drone. Av omsyn til villrein er det avgjerande korleis ein utfører 
dronefilminga, og held god avstand, da det heller ikkje er nokon sak å jage villrein med drone 
om ein flyr for nær.  

I høve til siste ledd i formålsparagrafen, om at «Ålmenta skal ha tilgang til naturoppleving»  
kan det tenkjast at enkelte vil føle at omfattande bruk av luftfarkostar medfører øydelegging  
av kjensla av å vera i urørt område. Det er viktig at ein unngår flyging når det er 
turgåarar/jegarar i området. Det er viktig å vise respekt for folk som ferdast i fjellet, og unngå 
filming av privatpersonar som ikkje er førespurt om dette på førehand. Villreinjakta i området 
startar 20.august, og varer til 14.september. Det vert gjort merksam på at det må takast 
omsyn til evt. jegerar i denne perioden. Ein legg her til grunn at flyginga med drone skjer i 
samsvar med Samferdselsdepartementets forskrift av 30-11-15 Forskrift om luftfartøy som 
ikkje har fører om bord mv, som også har strenge føringar på avstand til andre. 
  
Kunnskapsgrunnlaget (mnl § 8) er vurdert som tilfredsstillande når det gjeld biologiske 
verdiar i området. Det skal ikkje filmast nær hekkelokaliteter kring Brettingi og i Tordalen av 
omsyn til sårbare rovfuglartar. Der er ikkje nødvendig å ta i bruk føre-var-prinsippet, nml § 9. 
  
Belastninga for verneverdiane synes å være akseptable, jf. nml § 10, «Økosystemtilnærming 
og samla belastning», da det er knytt til beitenæring og eit konkret formål. Sjølve 
droneflyginga medfører ikkje miljøforringing dersom det blir utført med omsyn til 
verneverdiane, og nml § 11 blir såleis ikkje vurdert som relevant. 
  
§ 12 gjev føringar om «miljøforsvarlige teknikker og driftsmetoder». Bruk av drone i dette 
tilfelle er ein effektiv metode som gir mindre uro enn ved bruk av t.d. helikopter, jf. brev frå 
Miljødirektoratet, 06.03.2019.  
 
Nasjonalparkforvaltar vurderer at ein har god kunnskap om naturmangfaldet, og vilkåra for å 
gje dispensasjon er oppfylt under gjevne vilkår. Nasjonalparkforvaltaren vil understreke at 
dispensasjon i dette tilfelle er knytt til nytteverdien for beitebruksnæringa. Droneflyginga er 
og forbigåande, og vil med gjevne vilkår ikkje påverke verneverdiane i nemneverdig grad. 
 
 
Med helsing 

 
Kristine Sørlie 
nasjonalparkforvaltar 
 
Etter våre rutinar er dette brevet godkjent og sendt utan underskrift 

